
rājōvāca
na nūnaṃ bhagava ātmārāmāṇāṃ yōgasamīritajñānāva -
bharjitakarmabījānāmaiśvaryāṇi punaḥ klēśadāni
bhavitumarhanti yadṛcchayōpagatāni Á Á 1 Á Á

ṛṣiruvāca
satyamuktaṃ kintviha vā ēkē na manasō’ddhā viśrambha -
manavasthānasya śaṭhakirāta iva saṅgacchantē Á Á 2 Á Á

tathā cōktaṃ —
na kuryātkarhicitsakhyaṃ manasi hyanavasthitē Á
yadviśrambhāccirāccīrṇaṃ caskanda tapa aiśvaram Á Á 3 Á Á

nityaṃ dadāti kāmasyacchidraṃ tamanu yē’rayaḥ Á
yōginaḥ kṛtamaitrasya patyurjāyēva puṃścalī Á Á 4 Á Á

kāmō manyurmadō lōbhaḥ śōkamōhabhayādayaḥ Á
karmabandhaśca yanmūlaḥ svīkuryātkō nu tad budhaḥ Á Á 5 Á Á

athaivamakhilalōkapālalalāmō’pi
vilakṣaṇairjaḍavadavadhūtavēṣabhāṣācaritai -
ravilakṣitabhagavatprabhāvō yōgināṃ

sāmparāyavidhimanuśikṣayan svakalēvaraṃ
jihāsurātmanyātmānamasaṃvyavahita -
manarthāntarabhāvēnānvīkṣamāṇa
uparatānuvṛttirupararāma Á Á 6 Á Á

tasya ha vā ēvaṃ muktaliṅgasya bhagavata
ṛṣabhasya yōgamāyāvāsanayā dēha imāṃ
jagatīmabhimānābhāsēna saṅkramamāṇaḥ
kōṅkavēṅkakuṭakāndakṣiṇakarṇāṭakā -
ndēśān yadṛcchayōpagataḥ kuṭakācalōpavana
āsyakṛtāśmakavala unmāda iva
muktamūrdhajō’saṃvīta ēva vicacāra Á Á 7 Á Á

atha samīravēgavidhūtavēṇuvikarṣaṇajātōgra -
dāvānalastadvanamālēlihānaḥ saha tēna dadāha Á Á 8 Á Á

yasya kilānucaritamupākarṇya kōṅkavēṅkakuṭakānāṃ
rājārhannāmōpaśikṣya kalāvadharma utkṛṣyamāṇē
bhavitavyēna vimōhitaḥ svadharmapathamakutōbhayamapahāya
kupathapākhaṇḍamasamañjasaṃ nijamanīṣayā mandaḥ
sampravartayiṣyatē Á Á 9 Á Á

yēna ha vāva kalau manujāpasadā dēvamāyāmōhitāḥ
svavidhiniyōgaśaucacāritravihīnā dēvahēlanā -
nyapavratāni nijanijēcchayā gṛhṇānā asnānā -
nācamanāśaucakēśōlluñcanādīni kalinādharma -
bahulēnōpahatadhiyō brahmabrāhmaṇayajña -
puruṣalōkavidūṣakāḥ prāyēṇa bhaviṣyanti Á Á 10 Á Á

www.prapatti.com 2 Sunder Kidāmbi



śrīmadbhāgavatamahāpurāṇam pañcamaskandhē ṣaṣṭhō’dhyāyaḥ

tē ca hyarvāktanayā nijalōkayātrayāndhaparamparayā -
’’śvastāstamasyandhē svayamēva prapatiṣyanti Á Á 11 Á Á

ayamavatārō rajasōpaplutakaivalyōpa -
śikṣaṇārthaḥ Á Á 12 Á Á

tasyānuguṇān ślōkān gāyanti -
ahō bhuvaḥ saptasamudravatyā
dvīpēṣu varṣēṣvadhipuṇyamētat Á
gāyanti yatratyajanā murārēḥ
karmāṇi bhadrāṇyavatāravanti Á Á 13 Á Á

ahō nu vaṃśō yaśasāvadātaḥ
praiyavratō yatra pumān purāṇaḥ Á

kṛtāvatāraḥ puruṣaḥ sa ādya -
ścacāra dharmaṃ yadakarmahētum Á Á 14 Á Á

kō nvasya kāṣṭhāmaparō’nugacchē -
nmanōrathēnāpyabhavasya yōgī Á

yō yōgamāyāḥ spṛhayatyudastā
hyasattayā yēna kṛtaprayatnāḥ Á Á 15 Á Á

iti ha sma sakalavēdalōkadēvabrāhmaṇagavāṃ
paramagurōrbhagavata ṛṣabhākhyasya viśuddhācaritamīritaṃ
puṃsāṃ samastaduścaritābhiharaṇaṃ paramamahā -
maṅgalāyanamidamanuśraddhayōpacitayānuśṛṇōtyā -
śrāvayati vāvahitō bhagavati tasmin vāsudēva
ēkāntatō bhaktiranayōrapi samanuvartatē Á Á 16 Á Á

yasyāmēva kavaya ātmānamavirataṃ vividhavṛjinasaṃsāra -
paritāpōpatapyamānamanusavanaṃ snāpayantastayaiva
parayā nirvṛtyā hyapavargamātyantikaṃ paramapuruṣārthamapi
svayamāsāditaṃ nō ēvādriyantē bhagavadīyatvēnaiva
parisamāptasarvārthāḥ Á Á 17 Á Á

rājan patirgururalaṃ bhavatāṃ yadūnāṃ
daivaṃ priyaḥ kulapatiḥ kva ca kiṅkarō vaḥ Á

astvēvamaṅga bhagavān bhajatāṃ mukundō
muktiṃ dadāti karhicitsma na bhaktiyōgam Á Á 18 Á Á

nityānubhūtanijalābhanivṛttatṛṣṇaḥ
śrēyasyatadracanayā cirasuptabuddhēḥ Á

lōkasya yaḥ karuṇayābhayamātmalōka -
mākhyānnamō bhagavatē ṛṣabhāya tasmai Á Á 19 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

pañcamaskandhē ṛṣabhadēvānucaritē ṣaṣṭhō’dhyāyaḥ Á Á

